
1.- INTRODUCION
1.1. MARCO TEORICO

O Departamento de Orientacién elabora o seguinte plan coa finalidade de clarificar as suas
funcidns e tarefas e organizar asi o seu traballo dentro do contexto institucional do centro, en base
ao Decreto 120/1998 e a Orde do 24 de Xullo de 1998, pola que se establece a organizaciéon e
funcionamento da orientacién educativa e profesional na Comunidade Auténoma de Galicia.

Asi mesmo, para a elaboracion do actual Plan de Orientacion do curso 2023-24 de xeito
contextualizado, tomdaronse como referencia as propostas de mellora e os aspectos recollidos na

memoria do Departamento de Orientacién do curso 2022-23.

O Plan anual do Departamento de Orientacién abarca todas as etapas e niveis educativos
impartidos no centro, pois entendemos a orientacion como un proceso que inclie a toda a
comunidade educativa e abrangue a toda a poboacion escolar. Pretendemos organizar e
estructurar de forma sistematica as medidas e respostas que queremos tomar ante unha serie de
aspectos relativos aos procesos de ensino-aprendizaxe, ao desenvolvemento persoal e & toma de
decisidns, que consideramos basicos de cara 4 formacién do noso alumnado para a sua insercion

na sociedade.

Partimos dos seguintes principios na elaboracion do Plan de Orientacion:

= Estard baseado na andlise da realidade do contorno e do centro, asi como na avaliacidon e
priorizacién das necesidades da comunidade educativa.

= Procuraremos contemplar accidns que desenvolvan a actividade orientadora en todas as etapas e
niveis educativos que se imparten no centro, favorecendo o principio de continuidade da
orientacién na escolarizacién do alumnado.

= Concibese como un plan de accién, destacando a necesidade de relacidn entre o plan e o seu
desenvolvemento practico no centro educativo e nas aulas.

= Pretendemos que sexa un proxecto de cambio e de mellora.

=0 Plan non é un proxecto rematado, irase construindo e revisando continuamente en base as
necesidades xurdidas, sera unha guia en continua revision.

= A orientacion como formulacién sistémica de intervencion, tarefa cooperativa e proceso de
responsabilidade compartida polo equipo docente, coordinada polo titor/a, supervisada pola

xefatura de estudios e asistida pola orientadora e polos servicios de apoio externos.

No Departamento de Orientacion, entendemos a orientacion como un proceso de andlise e
tratamento das situacions educativas dende unha perspectiva de colaboracién e axuda sistematica
a comunidade educativa. Esta comunidade educativa formada polo equipo directivo,profesorado,
alumnado, familias e persoal de administracion e servizos, conforma un sistema no que as
relacidons que existen entre os seus membros influirdn en todos eles, e as actuacidns de cada un
deles repercutird nos demais e en si mesmo. Non se poden, pois, concebir ailladamente as acciéns
e consecuencias das mesmas, sendn que, é necesario coordinar as actuacions de todos e asumir as

responsabilidades que cada un/unha de nds temos como parte do sistema educativo.

Debemos ter en conta que a finalidade da orientacién é a mesma que a do ensino en xeral, isto
é, o pleno desenvolvemento do alumnado en tddolos aspectos da sua personalidade, consiste en
promover e facilitar o desenvolvemento persoal, educativo e profesional do alumnado.
A orientacién é,polo tanto, un proceso incardinado na educacion que vai dirixido a todos/as os/as

participantes da comunidade educativa.

Dende este marco, se xustifica o Modelo de Programas que propofiemos e que debe partir das
necesidades do propio centro educativo, e estar fundamentado nos principios de prevencion,

desenvolvemento e intervencion social.

No noso modelo de orientacién, temos como obxectivo a realizacion de propostas educativas
adaptadas 4s necesidades dos distintos elementos que conforman a comunidade escolar, para
desenvolver dun xeito colaborativo e compartido entre todo o profesorado, equipo directivo e
familias. Entendemos a orientacién educativa como un continuo que comenza coa escolarizacion
do alumno/a e que inclle a toda a poboacion escolar @ marxe da diversidade que presente, e como
un proceso global e unitario que integra aspectos do desenvolvemento persoal e social, dos
procesos de ensino-aprendizaxe e da toma de decisidns; no que a finalidade bdsica é acadar o

desenvolvemento integral da persoa.

A orientacion educativa desenvolvese nos tres niveis que a estruturan:
= Na aula, coa accion titorial.
* No centro, co Departamento de Orientacién.

* A través dos servizos externos, cos Equipos de Orientacién Especificos.

1.2. MARCO LEGAL

Na Comunidade Auténoma de Galicia, e tendo en conta as etapas educativas do IES, o

desenvolvemento da orientacion educativa ven regulada a través do seguinte marco legal:

« LEI ORGANICA 3/2020, de 29 de decembro (LOMLOE).

e DECRETO 324/ 1996, do 26 de xullo, polo que se aproba o Regulamento organico dos institutos
de educacién secundaria. Orde de 1/8/1997, pola que se ditan instrucions para o

desenvolvemento do decreto. Orde do 28/6/2010 que modifica a Orde 1/8/1997.

e DECRETO 120/1998, de 23 de abril, polo que se regula a orientacion educativa e profesional na

Comunidade Autondma de Galicia.

e ORDE 24 de xullo de 1998 que establece a organizacién e o funcionamento da orientacién

educativa e profesional na Comunidade Auténoma de Galicia.

e CIRCULAR 10/2010 da Direccién Xeral de Educacién, Formacidon Profesional e Innovacidn
Educativa pola que se ditan instruciéns para coordinar as actuacidns e establecer as accidns

prioritarias dos servizos de orientacién educativa en Galicia.

o DECRETO 86/2015, do 25 de xufio, polo que se establece o curriculo da educacién secundaria

obrigatoria e do bacharelato na Comunidade Auténoma de Galicia.

e DECRETO 229/2011, do 7 de decembro, polo que se regula a atencidn a diversidade do alumnado

dos centros docentes da Comunidade Autdnoma de Galicia.

e ORDE do 8 de setembro de 2021, pola que se desenvolve o Decreto 229/2011, do 7 de
decembro, polo que se regula a atencién a diversidade do alumnado dos centros docentes de

Galicia en que se imparten as ensinanzas establecidas na Lei organica 2/2006, do 3 de maio
« CORRECCION DE ERROS. Orde do 8 de setembro de 2021 (DOG do 10 de febreiro de 2022).

e ORDE do 25 de xaneiro de 2022 pola que se actualiza a normativa de avaliacion nas ensinanzas
de educacién primaria, de educacién secundaria obrigatoria e de bacharelato no sistema

educativo de Galicia.

e Orde do 13 de febreiro de 2023, pola que se establece o curriculo das materias optativas de

bacharelato e se regula a sua oferta.

¢ No curso académico actual 2023-24, se establece o seguinte marco lexislativo:

¢ Resolucién do 6 de xufio de 2023, da Direccidn Xeral de Ordenacidn e Innovacion Educativa, pola
gue se ditan instrucciéons para o desenvolvemento das ensinanzas de educacion infantil,

educacion primaria, educacion secundaria obrigatoria e bacharelato no curso 2023-24.

e Con respecto ao desenvolvemento da LOMLOE e o seu calendario de implantacién:
- No curso 2023-24 se implantard o novo curriculo en 22 e 42 ESO e en 22 de Bacharelato.
- Decreto 156/2022, do 15 de setembro, polo que se establecen a ordenacidn e o curriculo da
educacion secundaria obrigatoria na Comunidade Auténoma de Galicia.
- ORDE do 26 de maio de 2023 pola que se desenvolve o Decreto 156/2022, do 15 de setembro,
polo que se establecen a ordenacion e o curriculo da educacion secundaria obrigatoria na
Comunidade Auténoma de Galicia e se regula a avaliacion nesa etapa educativa.
- DECRETO 118/2023, do 27 de xullo, polo que se modifica o Decreto 156/2022, do 15 de
setembro, polo que se establecen a ordenacién e o curriculo do bacharelato na Comunidade
Auténoma de Galicia.
- ORDE do 26 de maio de 2023 pola que se desenvolve o Decreto 157/2022, do 15 de setembro,
polo que se establecen a ordenacion e o curriculo do bacharelato na Comunidade Auténoma de
Galicia e se requla a avaliacion nesa etapa educativa
- Decreto 157/2022, do 15 de setembro, polo que se establecen a ordenacién e o curriculo do
bacharelato na Comunidade Autonoma de Galicia.
- DECRETO 118/2023, do 27 de xullo, polo que se modifica o Decreto 157/2022, do 15 de
setembro, polo que se establecen a ordenacion e o curriculo do bacharelato na Comunidade
Auténoma de Galicia.
- Orde do 9 de agosto de 2023, pola que se amplia a relacién de materias optativas da educacién
secundaria obrigatoria e se establece o seu curriculo.
- Orde do 9 de agosto de 2023, pola que se amplia a relacién de materias optativas do

bacharelato e se establece o seu curriculo.



Estrada de Cedeira Km.1

ﬁ XUNTA DE GALICIA 15570 Nar6n (A Corufia)

CONSELLERIA DE EDUCACION  Tflno. 88193 03 50 IES As Telleiras

E ORDENACION UNIVERSITARIA  iestelleiras@edu.xunta.gal _
www.edu.xunta.gal/centros/iesastelleiras

2.- XUSTIFICACION BASEADA NO CONTEXTO

O IES As Telleiras é un centro educativo de titularidade publica situado no Concello de Narédn,
que forma parte da comarca de Ferrolterra, sendo a principal area de expansion urbana, ten
ademais do nucleo urban, unha importante zona rural, onde a divisidn é por parroquias, sendo as
mais populosas: A Gandara, A Solaina, Pifieiros, Santa Icia e Freixeiro.

A sua densidade de poboacién o converte nun dos principais concellos de Galicia. As
consecuencias desta situacion son a existencia dun aumento da poboacién, e unha dispersiéon da
mesma nos diferentes nucleos que conforman as distintas parroquias.

Na actualidade existen tres centros publicos de ensino secundario no concello: o CPI O Feal con
ensinanzas de Primaria e de ESO, o IES Terra de Trasancos coas ensinanzas de ESO, Bacharelato e

Ciclos Formativos e o IES As Telleiras con ensinanzas de ESO e Bacharelato.

2.1. ENSINANZAS IMPARTIDAS NO CENTRO

No curso académico 2023-24, no centro impdrtense as ensinanzas de Educacién Secundaria

Obrigatoria e Bacharelato, tal e como se sinala a continuacion:

e Educacion Secundaria Obrigatoria (ESO):
-192 de Educacion Secundaria Obrigatoria (4 grupos).
-292 de Educacion Secundaria Obrigatoria (3 grupos).
-32 de Educacion Secundaria Obrigatoria (3 grupos).

-42 de Educacién Secundaria Obrigatoria (3 grupos + 1 PDC).

e Bacharelato:modalidade de Ciencias e Humanidades e Ciencias Sociais.
-12 de Bacharelato - (4 grupos).

-22 de Bacharelato - (4 grupos).

2.2. ESTRUTURA ORGANIZATIVA DO DEPARTAMENTO DE ORIENTACION

O Departamento de Orientacidn para o curso 2023-24 estara composto por:
o Xefa do Departamento: Sainza Bonome Carballés.
o Profesora de Pedagoxia Terapéutica: Andrea Fraga Fernandez.
e Profesora de Pedagoxia Terapéutica: Maria Alicia Arza Lépez.
e Profesor do ambito cientifico-tecnoloxico: pendente de asignacion.
e Profesora do ambito lingiiistico-social: pendente de asignacion.

Na Orde do 24/7/1998, pola que se establece a organizacion e funcionamento da orientacion
educativa, regulada polo Decreto 120/1998, indicase que “os departamentos de orientacion
deberan constituir, dentro de cada centro, o garante de que a orientacidon forma parte esencial
da actividade educativa e de que se establece unha via de asesoramento permanente ao
profesorado, alumnado e as familias.” Sendo asi, faise necesario que o Departamento de
Orientacidon sexa un elemento aberto e integrador no centro e coa comunidade educativa. As suUas
intervenciéns deberan estar integradas no proceso educativo xeral e no marco curricular.

Na planificacién xeral do centro contémplanse as seguintes medidas organizativas:

= Reunidns do Departamento Orientacién. A Orde do 4/6/2012 establece que as reunions dos

departamentos faranse como minimo unha vez ao mes, logo da convocatoria da xefatura do
departamento, terdn o mesmo caracter que as do claustro de profesores e computaranse
dentro das sete horas complementarias non fixas,dentro do horario do cémputo mensual.

» Reunidéns semanais cos titores/as da Educaciéon Secundaria Obrigatoria (ESO):

o Reunion cos titores/as de 12 e 22 ESO (venres de 11:20 a 12:10).
o Reuniodn cos titores/as de 32 e 42 ESO (mércores de 12:30 a 13:20).

» Reunidns non fixas cos titores/as de Bacharelato.

= Atencidn a pais/nais: queda fixada a titoria de pais/nais os martes de 12:30 a 13:20 e/ou

atencién da forma mdis inmediata posible en canto o soliciten.

= Atencién ao alumnado: a atencién serd preferente nos recreos.

Desde o curso 2021-22, o Departamento de Orientacion atopase compartido con Vicedireccion
e aula de convivencia, e coa AMPA desde 2022-33. Entendemos que dito emplazamento no é o
axeitado para desenvolver a tarefa orientadora, sendo necesario valorar un espazo acorde e
digno para ubicalo no centro.

3.- OBXECTIVOS
3.1. OBXECTIVOS XERAIS

* Valorar as necesidades educativas, no ambito da orientacién, dos alumnos e das alumnas do
centro e desefiar, desenvolver e avaliar programas especificos de intervencidn.

» Participar na avaliacidn psicopedagodxica conforme @ normativa ao respecto e participar no
desefio e desenvolvemento de medidas de atencién & diversidade.

* Facilitarlle ao alumnado o apoio e o asesoramento necesarios para adquirir habilidades basicas
de vida e enfrontar os momentos escolares mais decisivos como o ingreso no centro, o cambio de
etapa, a eleccién de itinerarios formativos, a transicién a vida profesional, asesorandolles na toma
de decisions e a resolucién de conflitos de relacion interpersoal.

* Promover a cooperacion entre o centro e as familias, implicdAndoas no proceso educativo.

» Establecer canles de comunicacion cos diferentes servicios ou institucions sociais.

3.2. OBXECTIVOS ESPECIFICOS

»NO AMBITO DE APOIO AO PROCESO DE ENSINO-APRENDIZAXE:

» Elaborar a concrecion anual do Plan Xeral de Atencién a Diversidade (PAD).

» Asesorar ao equipo directivo, departamentos didacticos e ao profesorado sobre as diversas
medidas de atencion & diversidade para poder atender ao alumnado.

» Colaborar cos equipos docentes na avaliacion inicial do alumnado e no establecemento de
medidas educativas adaptadas as necesidades detectadas.

» Asesorar e ofrecer recursos @ comunidade educativa para que nos distintos documentos e
actuacidns se contemple a atencién a diversidade e se favoreza o desenvolvemento de actitudes
positivas fronte a diversidade do alumnado.

» Apoiar o desenvolvemento de medidas de atencion a diversidade adaptadas ds necesidades e
caracteristicas de cada alumno/a, dun pequeno grupo ou da clase.

» Colaborar cos departamentos didacticos e cos equipos docentes para que se potencie o
desenvolvemento de actividades que favorezan a aprendizaxe significativa.

» Asesorar no desenvolvemento das sesidns de avaliacién.

* Promover actividades que impliquen a cooperacion entre o centro e as familias.

= Colaborar e coordinarse cos diferentes servicios e institucions sociais.

»NO AMBITO DA ACCION TITORIAL:

» Presentar a proposta de actividades do Plan de Accidn Titorial (PAT).

» Colaborar na analise dos expedientes e recollida de informacién sobre o alumnado de nova
incorporacién e do alumno que presentan necesidade especifica de apoio educativo.

» Colaborar na analise das necesidades do profesorado titor e demais profesorado do centro en
relacion ao desenvolvemento da accion titorial, ofrecendo asesoramento e proporcionando
materiais e propostas de actividades.

» Asesorar no desenvolvemento de actuacions dirixidas a resolucidn de conflictos e a mellorar as
relaciéns sociais e convivencia nas aulas e no centro.

» Potenciar e coordinar a participacion en programas destinados & prevencién da violencia de
xénero, de educacién para a salde, de educacion afectivo-sexual,...

» Asesorar nas reunions e relacidns coas familias, de xeito individual e colectivo para que
participen activamente no proceso educativo dos seus fillos/as.

» Promover actividades que impliquen as familias e 8 comunidade educativa.

»NO AMBITO DA ORIENTACION ACADEMICA E PROFESIONAL:

*» Presentacion das actividades do Plan de Orientacion Académica e Profesional (POAP).

» Coordinar accidns que favorezan o transito do alumnado entre as diversas etapas educativas,
especialmente cando implique o cambio de centro educativo.

= Colaborar cos departamentos didacticos, equipos docentes e titores/as na incorporacién ao
curriculo de aspectos relativos a orientacién académica e vocacional.

= Asesorar sobre as ofertas do sistema educativo e do mundo laboral 4 comunidade educativa en
xeral que o demande e especialmente ao alumnado.

* Orientar e asesorar ao alumnado sobre as posibilidades académicas, asi como sobre as ofertas
educativas do seu contorno, no momento de finalizacion dunha etapa educativa (ESO e
Bacharelato); con especial atenciéon ao alumnado con necesidades especificas.

* Promover a realizacién de actividades de informacion e orientacién nas que participen persoas
e profesionais externos ao centro.

*Actualizacién do blog de orientacién do IES, visible na paxina web do centro a disposicion de
toda a comunidade educativa, onde se recollerd toda a informacion de interese referida a

orientacidon académica e profesional.

4.- LINAS PRIORITARIAS E PLANIFICACION XERAL

4.1. LINAS PRIORITARIAS

Para o presente curso escolar 2023-24, atendendo ds caracteristicas do noso centro, e tendo en
conta as propostas de mellora recollidas na memoria do curso 2022-23, consideramos prioritaria

desenvolver as seguintes actuacions:

» Asesorar ao profesorado sobre as medidas de atencidn a diversidade, favorecendo a posta en
practica de medidas organizativas e curriculares para atender & diversidade do alumnado e
optimizando as medidas de apoio atendendo & priorizacion de necesidades e aos recursos

dispofiibles.

» Actualizar o Plan Xeral de atencidén & Diversidade (PAD) segundo a normativa vixente.

» Revisar o Plan de Accién Titorial (PAT) e actualizalo, colaborando co profesorado titor no

desenvolvemento das actividades contempladas no plan.

» Prestar especial atencién & orientacion vocacional e profesional do alumnado para favorecer o
proceso de toma de decisidns. Planificar actividades informativas e de orientacidon para coidar o
trdnsito entre etapas. Asesorar ao alumnado obre as posibilidades que ofrece o sistema formativo,
prestando especial atencién aos momentos de transicidn académica, guiando nos diversos

itinerarios formativos e facilitando a madurez vocacional e a toma de decisions do alumnado.

4.2. PLANIFICACION XERAL

No cumplimento das funcions que o Departamento de Orientacién ten encomendadas na
lexislacion vixente, elabérase o Plan Anual de Orientacidén, en torno aos seguintes ambitos de

actuacion:

Ambito de apoio ao proceso ensino — aprendizaxe.

Ambito de accién titorial.

Ambito de orientacién académica e profesional.

As accién prioritarias establecidas neste Plan de Orientacién para o curso 2023-24

desenvolveranse mediante tres ambitos de actuacion claramente interrelacionados:

e Ambito de apoio ao proceso ensinanza — aprendizaxe: fai referencia tanto ao apoio no

relativo 4s medidas educativas preventivas, ordinarias e as extraordinarias.

e Ambito de accion titorial: ten como finalidade favorecer o seguemento do proceso de
ensino-aprendizaxe de cada alumno/a e do grupo, e a sua inclusidon e participacion na

dindmica do centro.

e Ambito de orientacion académica e profesional: fai referencia & organizacién e
desenvolvemento da orientacion vocacional do alumnado, para axudarlle nos procesos de

toma de decisions.

As acciéns e actividades a desenvolver nestes tres ambitos dirixiranse a toda a comunidade
educativa (alumnado, profesorado e familias) ,asi como a todos os niveis educativos que se

imparten no IES e en coordinacion cos axentes sociais externos ao centro.

AMBITO DE APOIO AO PROCESO DE ENSINO-APRENDIZAXE
O Departamento de Orientacién presta apoio ao proceso de E-A mediante diversas actuacions:

- INTERVENCION XERAL : analise dos documentos de centro e da revisién da informacién do
alumnado, a fin de determinar as necesidades educativas e propofier as actuacidns mais axeitadas.
Unha vez detectadas as necesidades, este departamento colaborard cos distintos axentes da
comunidade educativa para establecer as intervencidns pedagoxicas e organizativas madis idoneas,
facilitdndolle aos docentes estratexias e recursos para atender & diversidade, asi como
asesoramento e apoio ao alumnado, familias e profesorado ante posibles circunstancias de indole

aptitudinal, motivacional ou social que puidesen interferir no proceso de ensino — aprendizaxe.

-> ACOLLIDA DO ALUMNADO E DAS FAMILIAS : neste curso académico a sesion de acollida ao
alumnado realizase na dia de inicio de curso, sendo recibidos polo profesorado titor, que lles
facilita o horario semanal e da informacidn sobre os aspectos organizativos do centro. Prestase
especial atencion ao alumnado de 12 ESO, por ser de nova incorporacidon no centro. Unha vez
iniciado o curso ten lugar a recepcidon das familias do alumnado, tratase dunha reunion especifica
de cada titor/a coas familias do seu grupo-clase, na cal se lles informara sobre aspectos relativos

ao desenvolvemento do curso escolar e funcionamento do centro.

- AVALIACION INICIAL DO ALUMNADO: ao inicio do curso realizaranse unha serie de probas
para obter unha informacidn que permita establecer o nivel de partida do alumnado e previr
posibles dificultades de aprendizaxe, como:probas para determinar o nivel de dominio dos
contidos minimos nas dreas, enquisa individualizada de titoria do alumnos sobre aspectos
académicos xerais, de relacidn social e educativos . Esta informacidn permitira realizar a avaliacién
inicial de cada un dos grupos de ESO e BAC dun xeito estructurado, riguroso e determinar as

medidas e os apoios que sexan necesarios co alumnado.

- APOIO AO ALUMNADO CON NECESIDADE ESPECIFICA DE APOIO EDUCATIVO: o profesorado
especialista de pedagoxia terapéutica presta atencidon docente ao alumnado con NEAE, polo que se
establecen os seguintes criterios e prioridades para a sua atencion:

o Terd prioridade a atencion o alumnado con NEAE e Adaptac ién Curricular Significativa (ACS).
o Terd prioridade a atencion dos cursos inferiores comezando por 12 de ESO.

o Tera prioridade o apoio nas areas instrumentais (linguas e matematicas) sobre o resto de areas.

AMBITO DE ACCION TITORIAL

O Departamento de Orientacidn prestara apoio na accién titorial dos seguintes xeitos:

e Asesorando e aportando material para o proceso de acollida ao alumnado e familias.
e Asesorando e colaborando na avaliacién inicial do alumnado.
e Asesorando e facilitando material nas sesidns de titoria presencial co alumnado na aula.

e Aportando recursos para o traballo de titoria: fichas de seguimento do alumnado, de apoio nas

entrevistas coas familias, fichas con actividades ou enquisas para o alumnado.

e Promovendo a coordinacion do profesorado en colaboracién coa Xefatura de Estudos.

e Coordinando a accion titorial con reunidéns semanais con todos os titores e todas as titoras dos
diferentes grupos de educacion secundaria obrigatoria. Tendo en conta a operatividade das
reuniodns (tanto polo nimero de persoas que se reuniran, como pola problematica especifica do
alumnado), faranse duas reunidns, unha para os titores e titoras de 12 e 22 de E.S.O. e outra para
os de 32 e 42 de E.S.O. As reunidns dos titores/as da ESO realizaranse neste curso 2023-24 na
biblioteca e teran como obxectivo fundamental o de unificar as actuaciéns na sesién presencial
grupais de titoria e a aportacion de material a aplicar. Dita sesion non esta contemplada no
Bacharelato, polo que potenciaremos a coordinacién cos titores/as de Bacharelato para poder

planificar mais axeitadamente a nosa intervencién nesta etapa.

As actividades da sesidon de titoria cos alumnos/as na aula e demais temas relacionados coa
acciodn titorial guiardnse polos seguintes obxectivos:

- Intervir na dindmica grupal para conseguir un contorno social agradable para cada
membro do grupo e como conxunto.

- Propiciar a adopciéon de valores grupais que favorezan a cohesion funcional do grupo
(didlogo, respecto, colaboracion, tolerancia, valoracién positiva, convivencia, ...)

- Animar ao alumnado a participar na dindmica do centro (tanto a nivel individual e
grupal como a través dos érganos de representacion).

- Proporcionar material de Titorias para traballar nas aulas.

AMBITO DE ORIENTACION ACADEMICA E PROFESIONAL

O IES “As Telleiras” é un centro educativo coas etapas de ESO e Bacharelato, o que fai reconducir
a orientacién académica e profesional do alumnado matriculado na ESO e no Bacharelato
preferentemente ao dmbito da orientacidon académica, é decir, aos diferentes estudos que poden
realizar ao remate da sUa estadia no instituto, como son os ciclos formativos de grao medio e

superior e os estudios universitarios.

A orientacion vocacional tera duas lifias basicas de actuacion:

- ORIENTACION VOCACIONAL GRUPAL
» Guias informativas sobre orientacion vocacional e posibilidades ao finalizar os estudos, para os
diferentes grupos, priorizando os cursos terminais (42 ESO e 22 de Bacharelato).
» Charlas informativas nos diferentes grupos sobre orientacidn vocacional: aproveitando a
existencia dunha hora de titoria presencial nos grupos da ESO, utilizarase para dar informacién
académica aos alumnos/as. En Bacharelato planificaranse en coordinacion coa xefatura de estudios
e cos titores/as dos grupos.

= Paxinas web: http://www.edu.xunta.gal/centros/iesastelleiras/ no apartado do departamento de

orientacién con enlaces @ paxinas con informacion de interese para a comunidade educativa e

actualizacién do blog de orientacién do IES: https://elorienta.com/telleiras

* Paneis informativos: actualizacién do panel de informacidn de orientacién vocacional.

» Informacidn das Universidades publicas galegas.

- ORIENTACION VOCACIONAL INDIVIDUALIZADA

Para a o asesoramento individualizado tanto por demanda do propio alumnado, dos titores e
titoras ou das familias establecerase un horario especifico que poderd variar ao longo do curso,
sendo preferente a atencién ao alumnado nos recreos e tendo en conta que a maior demanda

producese no segundo e terceiro trimestre.

5.- ESTRATEXIAS DE INTERVENCION
5.1. METODOLOXIA

O modelo de intervencion do Departamento de Orientacion intentara introducir de forma
progresiva un modelo ou enfoque de intervencion a través de programas. O profesorado en xeral,
e os titores e titoras en especial, serdn os principais axentes da intervencién co alumnado e as
familias a nivel individual e grupal, contando en todo momento do proceso educativo co

asesoramento psicopedagoxico e o soporte técnico do departamento de orientacion do IES.

A organizacion da intervencidn e apoio ao proceso de ensino-aprendizaxe, plamarase tamén no

plan de atencién a diversidade coa sta concrecién anual, e realizarase fundamentalmente a través

das reunidns dos equipos docentes de grupo e nas reunions de coordinacion cos titores/as.

Os plans accién titorial e de orientacién académica e profesional disefiaranse segundo as

instrucions recollidas na lexislacidn vixente, as directrices da CCP e as propostas que os titores/as
fan nas reunidns; tendo como referencia os seguintes criterios:

e Que respondan 3s finalidades do actual sistema educativo.

e Que se adapten as caracteristicas e necesidades do alumnado e do centro.

¢ Que sexan flexibles e abertos a tdédalas posibles modificacions que a practica educativa

e as circunstancias aconsellen.

No Departamento de Orientacidon contamos cos seguinte recursos dixitais:

— Correo electrdnico coorporativo ( @edu.xunta.gal / @telleiras.org)

— Blog de Orientacién https://elorienta.com/telleiras

— Péaxinas web do IES: http://www.edu.xunta.gal/centros/iesastelleiras/

5.2. RECURSOS

Os recursos para o desenvolvemento do Plan Anual do Departamento de Orientacién seran

principalmente os seguintes:

-> Recursos materiais:

- Materiais psicopedagoxicos: probas estandarizadas, protocolos, cuestionarios,...
- Documentos do centro: memoria do Plan de Orientacidn do curso anterior, plan de convivencia,
normas de organizacion e funcionamento, actas da Comisiénde Coordinacién Pedagoxica,...

- Documentos propios do Departamento de Orientacién: actas da reunién do departamento,
documentos de reforzo educativo, modelo de informe psicopedagéxico, lexislacién, informes,...

- Os Programas de intervencién a desenvolver polo Departamento de Orientacién na accidn
titorial e na orientacion académica e profesional (programa de acollida, programa de técnicas de
estudio, programa de habilidades sociais, programa de orientacion vocacional) e outros materias
referidos a prevencidn de drogodependencias, educacidn afectivo-sexual, novas tecnoloxias,...

-Material elaborado para as distintas actividades: fichas, cuestionarios,...

-Paxinas web do IES: http://www.edu.xunta.gal/centros/iesastelleiras/

- Blog de orientacion: https://elorienta.com/telleiras

->Recursos organizativos:
-Reunidn dos membros do departamento de orientacion.

-Reunidns coa xefatura de estudos, co profesorado titor e co equipo docente.

-Sesidns de avaliacion.

-Horario de atencidon ao alumnado e as familias.

->Recursos humanos:

- Os membros do Departamento de Orientacidn.
- Titores/as e profesorado.

- Equipo de Orientacién Especifico.

- Outras institucions: servizos sociais, asociacions, universidades,...

6.- CRITERIOS DE AVALIACION DO PLAN

A avaliacion do Plan de Orientacidn tera diferentes momentos, que seran:

- AVALIACION INICIAL: ao inicio do curso, que nos permitira cofiecer a situacién da que partimos e

o contexto no que traballaremos. Analizaremos as necesidades da comunidade educativa e do
centro, o funcionamento do Departamento de Orientacién e os destinatarios aos cales nos
diriximos.

- AVALICION CONTINUA E FORMATIVA: durante o curso, co que poderemos introducir as

modificaciéns necesarias para mellorar as nosas actuacions e dar resposta as novas necesidades
detectadas.

- AVALIACION FINAL: ao final do curso, valoraremos o proceso seguido e proporemos melloras de

cara 0 proximo ano. Recolleranse as conclusions na memoria final.

A avaliacion tera en todo caso un caracter formativo utilizando fundamentalmente instrumentos
de analise cualitativos (reunidns, entrevistas, observacions). Intentaremos acadar unha visién

global do proceso seguido para axustalo e melloralo.

O seguemento e avaliacién do plan de orientacidn realizarase a través das reunidns periédicas
que se contemplan na medidas organizativas (reunidéns de departamento, de titores/as) e nas

diversas reunidns que sobre a orientacidn se realicen ao longo do curso.

As modificaciéns introducidas e a valoracidon global do grao de consecucién dos obxectivos
propostos e das actividades realizadas reflictiranse na memoria final, asi como as propostas de
mellora que, de selo caso, se considere oportuno incorporar no plan de orientacién do préximo

curso académico.

En Nardn, a 20 de Setembro de 2023

Asdo. Sainza Bonome Carballés

Xefa do Departamento de Orientacién



